REZIME RADA

Kao osnova za analizu i komparaciju podataka  poboljšanja svojstava tla za projektovano i postojeće stanje, i stanje razvoja odlagališta kompaktiranjem podloge na površinskim kopovima Krekanskog ugljenog bazena, korišteni su statistički podaci primijenjenih tehnologija kompaktiranja na površinskim kopovima u svijetskim okvirima.

Za definisanje razvoja odlagališta na površinskim kopovima Krekanskog ugljenog  bazena korišteni su rezultati istraživanja bazirani na metodama površinskog i dubokog kompaktiranja. 

Tehnologije za duboko kompaktiranje tla Rapid Impact Compactor je nova tehnologija koja ima kvalitetnu primjenu u kompaktiranju odlagališta na objektima površinske eksploatacije mineralnih sirovina. Za usporedbu teoretskih i praktičnih analiza rada Rapid Impact Compactora korišteni su  statistički podaci prije i poslije procesa kompaktiranja odlagališnog materijala. Eksperimentalni testovi u različitim geo-mehaničkim karakteristikama materijala potvrdili su teoretske postavke primjene tehnologije  Rapid Impact Compaktora u praksi.

Ovim radom je dokazano da bi primjena modela tehnologije Rapid Impact Compaktora (RIC7000) za kompaktiranje podloge odlagališta na površinskim kopovima Krekanskog ugljenog  bazena omogučila uštedu  prostora za odlaganje na odlagalištima PK ”Šikulje” za  2,19 % i PK „Dubrave“ za  2,72 %. 

Razvoj odlagališta primjenom tehnologije kompaktiranja na površinskim kopovima Krekanskog ugljenog bazena, bitan je sa aspekta sigurne konstrukcije i geometrije odlagališta. S obzirom da se radi o velikim vanjskim odlagalištima ravničarskog tipa, ograničenim značajnim objektima od društvenog značaja, dobra priprema podloge je preduslov za sigurnu konstrukciju odlagališta, a samim  tim i unapređenu sigurnost rudarskih objekata i zaštite okoline.

